Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
2020 թվականի N       -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՕԳՈՍՏՈՍԻ 9-Ի N 898-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
           Ղեկավարվելով «Նորմատիվ իրավական ակտերի մասին» 34-րդ հոդվածի 1-ին մասով՝  Կառավարությունը ո ր ո շ ո ւ մ  է .
1. Կառավարության 2018 թվականի օգոստոսի 9-ի §Հայաստանի Հանրապետության տարածքում արձակուրդի անցկացման վայր մեկնելիս և արձակուրդի անցկացման վայրից վերադառնալիս զինծառայողի տրանսպորտային ծախսերը փոխհատուցելու կարգը և պայմանները, զինվորական ծառայությունից արձակվելիս չօգտագործված արձակուրդի օրերի դիմաց զինծառայողին տրվող փոխհատուցման չափը սահմանելու, ինչպես նաև Հայաստանի Հանրապետության կառավարության 2000 թվականի նոյեմբերի 27-ի N 778 և 2004 թվականի մայիսի 6-ի N 886-Ն որոշումներն ուժը կորցրած ճանաչելու մասին¦ N 898-Ն որոշման 1-ին կետով սահմանված հավելվածում կատարել հետևյալ փոփոխու​թյունները և լրացումը.
1) 6-րդ կետում՝

ա. 9-րդ ենթակետը շարադրել հետևյալ խմբագրությամբ.

§9) 350-700 կմ մեկնելու և վերադառնալու համար` 10000 դրամ, գումարած 350 և ավելի կիլոմետրը գերազանցող՝ սույն կետի 1-ից 8-րդ ենթակետերով նախատեսված համապատասխան հեռավորության համար սահմանված չափը.¦. 
բ. լրացնել 10-րդ ենթակետ՝ հետևյալ բովանդակությամբ.

§10) 700 և ավելի կմ մեկնելու և վերադառնալու համար` 20000 դրամ:¦. 
2) 8-րդ կետում §տրանսպորտի և կապի¦ բառերը փոխարինել §տարածքային կառավարման և ենթակառուցվածքների¦ բառերով:
        2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՏԵՂԵԿԱՆՔ-ՀԻՄՆԱՎՈՐՈՒՄ
«Հայաստանի Հանրապետության կառավարության 2018 թվականի օգոստոսի 9-ի 

N 898-Ն որոշման մեջ փոփոխություններ և լրացում կատարելու մասին» Կառավարության որոշման նախագծի ընդունման
1. Իրավական ակտի ընդունման անհրաժեշտությունը

Որոշման նախագծի ընդունումը պայմանավորված է ՀՀ տարածքում արձակուրդի անցկացման վայր մեկնելու և վերադառնալու համար զինծառայողների կողմից կատարված տրանսպորտային ծախսերի փոխհատուցման գործընթացում 350 և ավելի կիլոմետրը գերազանցող հեռավորությամբ արձակուրդի անցկացման վայր մեկնելու և վերադառնալու դիմաց պատշաճ փոխհատուցում ապահովելու, ինչպես նաև Կառավարության կառուցվածքում կատարված փոփոխությունը գործող որոշման մեջ իրացնելու անհրաժեշտությամբ: 

2. Ընթացիկ իրավիճակը և խնդիրները

Կառավարության 09.08.2018թ. N 898-Ն որոշմամբ սահմանված կարգի 6-րդ կետի 9-րդ ենթակետի համաձայն՝ ՀՀ տարածքում 350 և ավելի կիլոմետրը գերազանցող հեռավորությամբ արձակուրդի անցկացման վայր մեկնելու և վերադառնալու համար (175կմ մեկնելը և 175կմ վերադառնալը միասին) զինծառայողներին փոխհատուցվում են տրանսպորտային ծախսերը՝ 10000 դրամ չափով, իսկ նրա հետ մեկնող ընտանիքի յուրաքանչյուր անդամին՝ այդ գումարի 50%-ի չափով: Հաշվի առնելով, որ ՀՀ զինված ուժերի կողմից իրականացվող խնդիրների շրջանակներում բավական մեծ է բնակության հիմնական վայրերից 175 կիլոմետրը գերազանցող հեռավորությամբ ծառայության վայրեր նշանակված զինծառայողների թիվը, այդ հեռավորության համար սահմանված փոխհատուցման չափը չի բավարարում փակել զինծառայողի կատարած փաստացի ծախսերը, ինչը նաև բացասաբար է անդրադառնում թե զինծառայողների և նրանց հետ ծառայության վայրում բնակվող ընտանիքի անդամների հանգստի իրավունքի իրացման, և թե նրանց սոցիալական վիճակի վրա:
3. Տվյալ բնագավառում իրականացվող քաղաքականությունը

Բնագավառում իրականացվող քաղաքականությունն ուղղված է ապահովելու օրենքով սահմանված զինծառայողների և նրանց ընտանիքների անդամների սոցիալական երաշխիքների իրացման ամբողջական և զինծառայողների շահերից բխող գործընթացը:

4. Կարգավորման նպատակը և բնույթը
Որոշման նախագծի համաձայն փոխհատուցման չափեր են սահմանվում զինծառայողների կողմից 350 և ավելի կիլոմետրը գերազանցող հեռավորությամբ արձակուրդի անցկացման վայր մեկնելու և վերադառնալու համար կատարված տրանսպորտային ծախսերի դիմաց, ինչպես նաև որոշման մեջ պետական մարմնի անվանումը համապատասխանեցվում է Կառավարության կառուցվածքում կատարված փոփոխությանը:  

5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ պաշտպանության նախարարության կողմից:
6. Ակնկալվող արդյունքը


Որոշման նախագծի ընդունմամբ կապահովվի զինծառայողների և նրանց ընտանիքների անդամների սոցիալական երաշխիքների իրացման ամբողջական և զինծառայողների շահերից բխող գործընթացը, ինչպես նաև դրական ազդեցություն կունենա զինծառայողների և նրանց հետ ծառայության վայրում բնակվող ընտանիքի անդամների հանգստի իրավունքի իրացման ու նրանց սոցիալական վիճակի վրա:

7. Այլ տեղեկություններ չկան:

ՏԵՂԵԿԱՆՔ

«Հայաստանի Հանրապետության կառավարության 2018 թվականի օգոստոսի 9-ի 

N 898-Ն որոշման մեջ փոփոխություններ և լրացում կատարելու մասին» Կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ
​​Որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտությունը բացակայում է:

ՏԵՂԵԿԱՆՔ
«Հայաստանի Հանրապետության կառավարության 2018 թվականի օգոստոսի 9-ի 

N 898-Ն որոշման մեջ փոփոխություններ և լրացում կատարելու մասին» Կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

Որոշման նախագծի ընդունումը ՀՀ 2020թ. և հետագա տարիների համար առաջացնում է լրացուցիչ ծախսերի կատարման անհրաժեշտություն, որոնք իրականացվելու են համապատասխան պետական մարմիններին յուրաքանչյուր տարվա համար հատկացված ընդհանուր միջոցների հաշվին: Կատարվող փոփոխության և լրացման արդյունքում գործող կարգի 6-րդ կետում սահմանված ծախսերի և լրացուցիչ ծախսերի համեմատական պատկերը հետևյալն է (զինծառայող/ընտանիքի անդամ).
1) 350-380կմ = 10600 դրամ (ավելացում՝ 600/300 դրամ)
2) 380-410կմ = 11000 դրամ (ավելացում՝ 1000/500 դրամ)

3) 410-450կմ = 11200 դրամ (ավելացում՝ 1200/600 դրամ)
4) 450-500կմ = 12000 դրամ (ավելացում՝ 2000/1000 դրամ)

5) 500-550կմ = 12400 դրամ (ավելացում՝ 2400/1200 դրամ)

6) 550-600կմ = 13000 դրամ (ավելացում՝ 3000/1500 դրամ)

7) 600-650կմ = 16000 դրամ (ավելացում՝ 6000/3000 դրամ)

8) 650-700կմ = 18000 դրամ (ավելացում՝ 8000/4000 դրամ)

9) 700 և ավելի կմ = 20000 դրամ (ավելացում՝ 10000/5000 դրամ):
Պաշտպանության նախարարության համակարգում տարվա ընթացքում ՀՀ տարածքում արձակուրդի անցկացման վայր մեկնող և վերադարձող զինծառայողների և նրանց ընտանիքների անդամների միջին թվային ցուցանիշների և ներկայացված ավելացումների համադրության արդյունքում այդ ուղղությամբ տարեկան հաստատված ծախսի նկատմամբ լրացուցիչ ծախսերի չափը (ավելացումը) տարեկան կազմում է մոտ 150.000,0 հազ. դրամ, որը կիրականացվի նախարարությանը հատկացված ընդհանուր միջոցների հաշվին:  
